
sþ. 167. Breytingartillaga [79. mál]
við till. til þál. um rannsókn á milliliðagróða.

Frá Einari Olgeirssyni.

Tillögugreinin orðist svo:
Alþingi ályktar að kjósa 7 manna nefnd. Hlutverk hennar er að rannsaka til

hlítar framleiðslukostnað og verðlagsmyndun í þjóðfélaginu, með það fyrir augum,
að úr því fáist skorið til fullnustu, hver sé þáttur annars kostnaðar en vinnulauna
i þjóðarbúskapnum og einnig hve mikill bluti vinnulauna rennur i einni eða annarri
mynd aftur sem gróði til milliliða. Sérstaklega skal unnið að því að komast að
ótviræðri niðurstöðu um, hve mikil gróðamyndun á sér stað hjá milliliðum á hinum
ýmsu sviðum þjóðarbúskaparins, hvort sem sá gróði kemur af verzlun og atvinnu-
rekstri eða af vaxtatöku, húsaleigu, lóðaleigu eða hver sem gróðauppsprettan
ðnnur er.

Nefnd þessi skal hafa rétt hinn sama og rannsóknarnefndir þingdeilda samkv.
39. gr. stjórnarskrárinnar til þess að heimta skýrslur, munnlegar og skriflegar,
bæði af embættismönnum, einstökum mönnum og hvaða stofnunum sem er. Þá skal
og nefnd þessi rannsaka, hvaða menn og félög hafa fengið lán hjá bönkunum að
upphæð ein milljón króna eða meiri, svo að i ljós komi, hvaða aðilum rikið fyrst
og fremst veiti aðstöðu til gróðamyndunar.

Að lokum skal nefndin rannsaka, hve mikið fjármagn og vinnuafl er í hverri
grein þjóðarbúskaparins og hvort hugsanlegt væri að komast af með minna fjár-
magn og vinnuafl í ýmissi milliliðastarfsemi, en veita meira fjármagni og vinnu-
afli til framleiðslunnar, og með hvaða aðferðum slíkt yrði helzt gert.

Skal nefndin athuga, hvort auðið sé að lækka þann kostnað, sem milliliðastarf-
semin er þjóðfélaginu í heild, og með hvaða aðferðum.

Rannsókninni skal hraðað sem auðið er. Kostnaður greiðist úr rikissjóði.


